
ዳርጋ ኩሎም ወለዲ ዘለዎም ብርቱዕ ትምኒት፣ 
ጽቡቕ መጻኢ ዕድል ደቆም ምርኣይ እዩ። ከም 
ግቡኡ ሓደ ካብዚ ትምኒታት፣ ደቆም ንዘለዎም 
ተፈጥሮኣዊ ተውህቦ ብዝተኻእለ መጠን 
ከማዕብሉ ክኽእሉ ከለውን ምስ ካልኦት ሰባት 
ዘለዎም ሓባራዊ ህይወት ድማ ኣወንታዊ ቅርጺ 
ከትሕዙን ክሙከሩሉን ክኽእሉ ከለዉን እዩ። 
ወለዲ ዕለታዊ ናይ ቆልዖኦም ማሕበራዊ ክእለት 
ንኽምዕብል ክብ ዝበለ ተራ እዮም ዘበርክቱ፣ 
ብኸምኡ ከኣ እዚ ዕላማ ሽቱኡ ንኽወቅዕ ዓቢ ተራ 
ይጻወቱ። ንቆልዓ ፍቕርን ኣድህቦን ብምውሃብ፣ 
ነቲ ድልየታ/ድልየቱ ፈሊጦምን ከምኡ ድማ ከም 
ዝግብኦ ዕለታዊ ኣብ ግምት ከእትዉ ከለዉን፣ 
ይኹን እምበር ኣድላዪ ዝኾነ ዶብ ብምሕንጻጽ፣ 
ነቲ ናይ ቆልዓ ምዕባለ ኣወንታዊ ብዝኾነ መገዲ 
ይጸልዉ እዮም።

ይኹን እምበር፣ ኣብዚ ሓደ ሓደ እዋናት ምስ 
ንኣሽቱ ቆልዑ ዄንካ ሸርበድበድ ኣብ ዝበዝሖ 
ዕለታዊ ናብራ፣ ንቆልዑ ከምቲ ዝግብኦምን 
ኣድህቦ ምውሃብ ወይ ድማ ትዕግስቲ ምሕላው 
ቀሊል ኣይኮነን። ኣብዘን ዝቕጽላ ገጻት ብዛዕባ 
ከምዚ ዓይነት ዘሰልኪ ኩነታት ተጻሒፉ ኣሎ፣ 

ከምኡ ድማ ንቆልዑ ዘተባብዕን ካብ ጎነጽ ነጻ 
ዝኾነ፣ ነቲ ናይ ቆልዓ ማሕበራዊ ክእለት ዘደልድል 
መገዲ ንክንመርጽ ከነነቓቕሕ ኢና። ስዊዘርላንድ 
ናይ ሕቡራት መንግስታት ናይ ቆልዑ መሰል 
ስምምዕ ፈሪማ እያ፣ ብከምኡ ድማ ቆልዑ 
ውልቃዊ ዝኾነ ባህርዮም ንኸማዕብሉ ዕድል 
ንኽትከፍት ተሰማሚዓ እያ፣ ከምኡ ድማ ካብ 
ጎነጽ ነጻ ኮይኖም ንኽዓብዩ መሰል ትህብ እያ። 
ጎነጽ ክበሃል ከሎ መውቃዕቲ ጥራሕ ማለት 
ኣይኮነን፣ እንታይ ደኣ ናይ ስነ ኣእምሮኣዊ 
መቕጻዕቲ፣ ከም እኒ ምውራድ፣ ምፍርራሕ፣ 
ምጽራፍ ወይ ድማ ንሓንቲ/ንሓደ ቆልዓን 
ንድልየታን/ንድልየቱን ሸለል ምባል እውን ጎነጽ 
እዩ። 

ምስ ቆልዑ ዝፍጠር ኩነታት ግርጭት ኩሉ ጊዜ 
ማዕረ ኣይኮነን ከምኡ ድማ ነቲ ዝፍጠር 
ምግርጫው ይኹን ካልእ በዳሂ ዝኾና ኩነታት 
ኣወንታዊ ብዝኾነ መገዲ ንምፍታሕ፣ ሓደ ሜላ 
ጥራሕ ኣይኮነን ከም ልክዕ ኮይኑ ክቐርብ ዝኽእል። 
ጎነጽ ግን ብፍጹም መፍትሒ ኣይኮነን። ምኽንያቱ 
ድማ፣ እቶም ብተደጋጋሚ ምስጋር ዶብን 
ምንጻግን ዘጋጥሞም ቆልዑ፣ ከምቲ እቶም 
ወለዶም ዝምነይዎ፣ ንህይወቶም ብዓወት 
ክመርሑ ንኽኽእሉ ዘድልዮምን፣ ድልዱል ዝኾነ 
ነፍሰ ተኣማንነት ከማዕብሉ ኣይክእሉን እዮም። 

ስዊዘርላንድ ናይ ሕቡራት መንግስታት ናይ ቆልዑ መሰል ስምምዕ 
ፈሪማ እያ፣ ብከምኡ ድማ ቆልዑ ውልቃዊ ዝኾነ ባህርዮም ንኸማዕብሉ 
ዕድል ንኽትከፍት ተሰማሚዓ እያ፣ ከምኡ ድማ ካብ ጎነጽ ነጻ ኮይኖም 
ንኽዓብዩ መሰል ትህብ እያ።

ቆልዑ ካብቲ ዘጥርይዎ ጠባያት ሓደ፣ እቶም 
ካልኦት ውልቀሰባት ዝገብርዎ ተዓዚቦም 
እዮም። እዚ ነቲ ምስ ካልኦት ሰባት ዝግበር 
ተሳኒኻ ምንባርን ልክዕ ከምኡ ከኣ ነቲ ጎ 
ነጻዊ ጠባያት ይምልከት እዩ። ግርጭት ብዘይ 
ጎነጽ ምፍታሕ ኣብ ክንድኡ ነታ/ነቲ ቆልዓ  
ናይዚ ጠለብ ትርጉም እንታይ ከም ዝኾነን ናይቲ 
ትገብሮ/ዝገብሮ ዘላ/ዘሎ ነገር ሳዕቤኑ እንታይ 
ከም ዝኾነን ከም ዝርድኣ/ዝርድኦ ምግባር፣ 
ውጽኢቱ ነቲ ወለዲ ዝደልዩዎ ሽቶ ንምብጻሕ 
ዝሓሸ እዩ። 

ሓደ ሓደ እዋናት ቆልዑ ንትዕግስቲ ወለዲ ከወድኡ 
ይኽእሉ እዮም። ተጨፍሊቑ ዝወጸ ሳምና ስኒ፣ 
ዝተበተነ ወረቐት ሽቓቕ፣ ነቲ ዝተኣዘዘቶ/ዝተኣዘዞ 
ኮነ ኢላ/ኢሉ ትጥሕስ/ዝጥሕስ ዘይትሰምዕ/
ዘይሰምዕ ነቓጽ ዝኾነት/ዝኾነ ቆልዓ፤ እዚ ኹሉ 
ሓደ ሓደ ጊዜ ክትጻወሮ ኣይትኽእልን ኢኻ። 
ይኹን እምበር: ኣካላዊ መቕጻዕቲ ከም እኒ 
መውቃዕቲ፣ ምሑቋን፣ ምጽፋዕ ወይ ድማ ጸጉሪ 
ምምንጫጭ ነቲ ናይ ቆልዓ መሰል ዝገፍፍ እዩ 
ከምኡ ድማ ቆልዓ ንምዕባይ ሓዋራዊ መፍትሒ 
ኣይኮነን። ካብ ፍርሓትን ካልእ ጎነጻዊ ተግባራትን 

ተበጊሳ/ተበጊሱ እታ/እቲ ቆልዓ ነቲ ዘይተደለየ 
ጠባያት ምናልባሽ ክትሓብኦ/ክሓብኦ ትኽእል/
ይኽእል ይኸውን። ንምንታይ እዚ ጠባይ ዝርብሽ 
ከም ዝኾነን ኣብ ክንድኡ እንታይ እንተ ተገበረ 
ልክዕ ከም ዝኾነን፣ ግን በዚ መገዲ ኣይትመሃርን/ 
ኣይመሃርን እያ/ እዩ። ኣብ ልዕሊኡ ድማ ጎነጽ 
ሓዲሽ ጎነጽ እዩ ዝፈጥር፣ ምኽንያቱ እታ/ እቲ 
ቆልዓ እቶም ካልኦት ሰባት ካብ ዘርእይዎ ጠባይ 
እያ/ እዩ ዝምሃር። ቆልዑ ነቲ ኣካላዊ መቕጻዕቲ 
ወይ ድማ ካልእ ጎነጻዊ ተግባራት ቅቡል ከም 
ዝኾነ እንተ ርእዮም ከምኡ ድማ ግርጭት 
ንምፍታሕ ዝጠቅም መሲሉ እንተ ተራእይዎም፣ 
እሳታቶም እውን ሓደ ጊዜ ጎነጻዊ ጠባያት 
ምርኣዮም ዘይተርፍ ክኸውን ይኽእል እዩ፤ ወይ 
ኣብ ልዕሊ ካልኦት ሰባት ወይ ድማ ኣብ ልዕሊ 
ነፍሶም። ወለዲ ግን ንቆልዑ ርግእ ብዝበለ 
መንፈስ ንምንታይ እሳታቶም ነቲ ናቶም ጠባይ 
ከምዘይቅበልዎን ኣብ ክንድኡ ከኣ ካብ እቶም 
ቆልዑ እንታይ ትጽቢት ከም ዘለዎምን እንተ 
ኣረዲኦሞም፣ ካልእ ውጽኢት እዩ ዘለዎ። ቆልዑ 
ናይዚ ጠለብ ምኽንያት እንታይ ከም ዝኾነ 
ተረዲእዎም፣ ከምኡ ድማ ነቲ ናቶም ጠባይ 
ንምግማት እንተ ተማሂሮም፣ ምስ እቲ ጊዜ 

ባዕሎም ነቲ ናይ ሓባራዊ ናብራ ሕግታት የኽብሩ 
እዮም። እታ/ እቲ ቆልዓ ኣብቲ እዋን ምውጋድ 
ናይቲ ብተግባራ/ ብተግባሩ ዝመጸ ሳዕቤን እንተ 
ተጸንቢራ/ ተጸንቢሩ፣ ነቲ ናይ ምምሃር ኣገባብ 
ቆልዓ ይሕግዝ እዩ። ኣብ ልዕሊኡ ድማ ቆልዑ 
ብምድግጋም እዮም ዝመሃሩ። እሳታቶም ነቲ ሓደ 
ሕግን ሳዕቤኑን ኣብ ዝተፈላለያ ኩነታት ክርእይዎ 
ኣለዎም፣ ከምኡ ድማ ብጎነጽ ዘይኮነስ ኩሉ ጊዜ 
ብኻልእ መገዲ ግርጭት ክፍታሕ ከም ዝኽእል 
ክፈልጡ ኣለዎም። እዚ ምስ ኩነታት ግርጭት 
ዘሎ ኣገባብ ብጣዕሚ ብዙሕ ትዕግስቲ ዘድልዮ 
ይኹን እምበር፣ ኣብ መወዳእትኡ ግን ዘሐጉስ 
ውጽኢት እዩ ዝህልዎ። 

ቆልዑ ናይዚ ጠለብ ምኽንያት እንታይ ከም ዝኾነ ተረዲእዎም፣ ከምኡ ድማ ነቲ ናቶም ጠባይ ንምግማት 
እንተ ተማሂሮም፣ ምስ እቲ ጊዜ ባዕሎም ነቲ ናይ ሓባራዊ ናብራ ሕግታት ከኽብሩ እዮም።

ንጠባይ ምንቃፍ – ንውልቀሰብ ዘምንእኣስ

ካልኦት ሰባት ብዛዕብኣ/ ብዛዕብኡ ዝዛረብዎ 
ሰሚዓ/ ሰሚዑ፣ እታ/ እቲ ቆልዓ ንነፍሳ/ ንነፍሱ 
ከምቲ ዝሰምዓቶ/ ዝሰምዖ ጌረ/ ጌሩ እያ/ እዩ 
ትወስዳ/ዝወስዳ። ሓንቲ/ ሓደ ቆልዓ ሓሳባ/ 
ሓሳቡ ቁም ነገር ከም ዘለዎ፣ ድልየታ/ ድልየቱ 
ኣብ ግምት ከም ዝኣተወ ከምኡውን ብሓፈሽኡ 
ክብሪ ዝወሃባ/ ዝወሃቦ ከም ዝኾነት/ ዝኾነ  
እንተ ፈሊጣ/ ፈሊጡ፣ ብዛዕባ ነፍሳ/ ነፍሱ 
ኣወንታዊ ዝኾነ ግምት እያ/ እዩ ተማዕብል/ 
ዘማዕብል። ብተደጋጋሚ ግን ውርደት ዘጓንፋ/ 
ዘጓንፎ እንተ ኾይና/ ኾይኑ፣ ብዛዕባ ነፍሳ/ ነፍሱ 
ኣሉታዊ ዝኾነ ግምት እዩ ዝህልዋ/ ዝህልዎ።

ቆልዑ ካብ ዓቕሞም ንላዕሊ ዝኮነ ነገር ይኹን 
እምበር፣ ብዙሕ ክገብሩ እዮም ዝደልዩ። ብኸምኡ 
ከኣ እዮም ቀጻሊ ዝምዕብሉ፣ እቶም ፊኹሕ ዝብሉ 
ዝነበሩ ንኣሽቱ ቆልዑ ዝጎዩ፣ ዝሓኩሩ፣ ብሽክለታ 
ዝዝዉሩ፣ ዝነጥሩ ቆልዑ ቤት ትምህርቲ ይኾኑ። 
ኣብ ጎኒ ጎኒ እዚ ዕዉት ዝኾነ ምዕባለ ግን ኩሉ ጊዜ 
ዕዉት ዘይኮነ፣ ዕንቅፋት ሓደ ሓደ ጊዜ እውን ነታ/ 
ነቲ ቆልዓ ብኸፊሉ እውን ንወለዲ ተስፋ ዘቑርጽ 
እዋናት ኣሎ። ኣብ ከምዚ ዓይነት ኩነታት ግን እታ/ 

እቲ ቆልዓ ቀጻሊ «ዓሻ»፣ «ዘይብቕዕቲ/ ዘይብቑዕ» 
ወይ «መሕረቕ» ተባሂላ/ ተባሂሉ ትስየም/ ዝስየም 
እንተ ኾይና/ ኾይኑ፣ እዚ ነቲ ኣብ ነፍሳ/ ነፍሱ ዘለዋ/ 
ዘለዎ ግምት ዝጸሉ ስለ ዝኾነ፣ እታ/ እቲ ቆልዓ 
ባዕላ/ ባዕሉ ንነፍሳ/ ንነፍሱ ቁም ነገር የብለይን 
ኢላ/ ኢሉ ትኣምን/ ይኣምን ከምኡ ድማ ባዕላ/ 
ባዕሉ ገለ ነገር ክትገብር/ ክገብር ዘይትኽእል/
ዘይክእል መሲሉ ይርኣያ/ ይረኣዮ። ምኽንያቱ 
ድማ ሓንቲ/ ሓደ ቖልዓ ከምቲ ብዛዕብኣ/ ብዛዕብኡ 
ክዝረብ ትሰምዖ/ ዝሰምዖ፣ ንነፍሳ/ ንነፍሱ ከምቲ 
ዝሰምዓቶ/ ዝሰምዖ ጌሩ እያ/ እዩ ትወስዳ/ ዝወስዳ። 
ሓደ ሓደ ቆልዑ በቲ ዘጋጥሞም ውርደት ዝተላዕለ 
ፈራሓት ይኾኑ፣ ኣካላዊ ጸገማት የጋጥሞም ከምኡ 
ድማ ንነፍሶም የድሕሩ። ካልኦት ድማ ጽልኢ 
የሕድሩ ከምኡ ድማ ጎነጸኛታት ይኾኑ። እዚ 
ሕሱም ዕንክሊል ክፈጥር ይኽእል እዩ፣ እታ/ እቲ 
ቆልዓ ፍንፉን ዝኾነ ጠባይ፣ ሓራቕነት፣ ተስፋ 
ምቑራጽ ተማዕብል/ የማዕብል ከምኡ ድማ በቲ 
ዘዕቢ ውልቀሰብ ከምብሓድሽ ጸርፊ የጋጥማ/ 
የጋጥሞ። በዚ ምኽንያት ሓንቲ/ ሓደ ቆልዓ 
ብምንም ዓይነት ክትናሾ/ ክናሾ የብላን/ የብሉን 
(„እስኺ/ እስኻ ሰንኳፍ ዝኾንኪ/ ዝኾንካ ቆልዓ 
ኢኺ/ ኢኻ!“)፣ እንታይ ደኣ ብዛዕባ እቲ ጠባያ/ 

ጠባዩ ርግእ ብዝበለ መንፈስ ክትንገር/ ክንገር 
ኣለዋ/ ኣለዎ። ሓንቲ/ ሓደ ቆልዓ ናታ/ ናቱ ሒማቕ 
ዝኮነ ነገር ጥራሕ ዘይኮነስ፣ ካብኣ/ ካብኡ እንታይ 
ትጽቢት ከም ዝግበር እውን እንተ ተነጊርዋ/ 
ተነጊርዎ፣ ምእዘና ንኽሕትሕዝን/ ንኽሕዝን 
ጠባያ/ ጠባዩ ንኽትቕይርን/ ንኽቕይርን ይሕግዛ/ 
ይሕግዞ እዩ («ኣነ ኣብ እዋን ምግቢ ምእንቲ 
ከይፈስስ ረጊእኪ/ ለጊእካ ኮፍ ክትብሊ/ ክትብል 
እየ ዝደሊ»)። ኩሉ ጊዜ ኣብ ግምት ክኣቱ ዘለዎ ናይ 
ቆልዓ ዕድመ እዩ። ምኽንያቱ ድማ ካብ ሓንቲ/ 
ሓደ ንእሽተይ ቆልዓ ንምሳለ፡ ንውሕ ንዝበለ እዋን 
ረጊኣ/ ረጊኡ ኮፍ ንኽትብል/ ንኽብል ትጽቢት 
ክግበር ኣይከኣልን እዩ። 
ሓደ ጽቡቕ ዝኮነ ብነፍስኻ ምትእምማን፣ ወለዲ 
ንቆልዓ ኣብ መገዲ ህይወታ/ ህይወቱ ክህብዋ/ 
ክህብዎ ዝኽእሉ ኣገዳሲ ዝኾነ መትከል እግሪ 
ህያብ እዩ። ኣወንታዊ ናይ ነፍሲ ምትእምማን 
ዘለዎም ቆልዑ፣ ሓዲሽን በዳሂን ንዝኾነ ነገር 
ደፊሮም ንምጅማር፣ ዓወት እንተዘይረኺቦም 
ከምኡ እውን ድልየቶም እንተዘይተማልአ ተስፋ 
ከይቆረጹ ንህይወቶም ብኣወንታዊነት ይመልኩ። 

ሓደ ጽቡቕ ዝኮነ ብነፍስኻ ምትእምማን፣ ወለዲ ንቆልዓ ኣብ መገዲ ህይወታ/ ህይወቱ 
ክህብዋ/ ክህብዎ ዝኽእሉ ኣገዳሲ ዝኾነ መትከል እግሪ ህያብ እዩ። 

ዝምድና – ፍቕሪ ዘይምቁራጽ

ቆልዑ ካብ ኣድህቦን ፍቕርን ምርካብ ንላዕሊ 
ዝደልይዎ ነገር የለን። እዚ ኣብቲ እታ/ እቲ ቆልዓ 
ጥፍኣት ትገብረሉ/ ዝገብረሉ እዋንን ንወለዲ 
ትጎድኣሉ/ ዝጎድኣሉ ይኹን ተኽርቐሉ/ ዘሕርቐሉ 
እዋን እውን እንተኾነ ፍቕሪ ክፍለያ/ ክፍለዮ 
የብሉን። ምኽንያቱ ከኣ እቶም ብዘይ ቅድመ 
ኩነት ከም ዝፍተው ዝፈልጡ ቆልዑ እዮም፣ 
ምስ ካልኦት ሰባት እምነት ዘለዎ ርክብ ክፈጥሩ 
ዝኽእሉ።

ሓደ ሓደ ወለዲ ንቆልዓ ከም መቕጻዕቲ ንክኸውን 
ኢሎም ኮነ ኢሎም ሸለል ይብሉ። ንምሳለ 
ንዝተወሰነ እዋን ምስ እታ/ እቲ ቆልዓ ምዝራብ 
ይገድፉ ወይ ድማ ፈሊጦም ንዕአ/ ንዕኡ ይሰግሩ። 
ንቆልዑ ከምዚ ዓይነት ምኽልካል ፍቕሪ ዓበይቲ 
ክግምትዎ ካብ ዝኽእሉ ንላዕሊ ኣጸቢቑ ይጎድኦም 
እዩ።
ብተደጋጋሚ ምንጻግ ዘጋጥሞም ቆልዑ፣ ፍቕሪ 
ብዘይ ቅድመ ኹነት ከም ዘይርከብ እዮም 
ዝመሃሩ። እሳታቶም ከም ሰብ ዘይኮነስ፣ በቲ 
ዘርእይዎ ምምስሳልን ጽቡቕ ጠባይን ጥራሕ ፍቕሪ 
ዝርከብ መሲሉ እዩ ዝረኣዮም። እዚ ከምዚ ዓይነት 

እምነት ነቶም ቆልዑ ፍቕሪ ንኽረኽቡ ኢሎም ከም 
ዝቃለሱን ነቲ ሓለዋ ድማ ብጻዕሪ ክረኽብዎ 
ስለዝፍትኑን፣ ኣብ ዓቢ ጭንቀት ከም ዝኣትዉ እዩ 
ዝገብሮም። ቀጻሊ ብምኽልካል ፍቕሪ ዝቕጽዑ 
ቆልዑ ኣብ ቅድሚ እቲ ዘዕብዮም ውልቀሰብ 
ብዘይ መኸተ ዝተጋለጹ መሲሉ እዩ ዝስምዖም፣ 
ብነፍሶም ናይ ምትእምማን ጸገም ኣለዎም፣ ከምኡ 
ድማ ንኻልኦት ሰባት ንኽኣምኑን ርክብ ንኽፈጥሩን 
እውን ይጽገሙ እዮም። 
ንቆልዑ፣ ንዓበይቲ እውን ከምኡ፣ ካብ ዘገራጩ 
ኩነታት ትምህርቲ ንኽረኽቡ ኩሉ ጊዜ ዕድል 
ክወሃቦም ኣለዎ። በዚ ምኽንያት እውን ኣገዳሲ 
እዩ፣ ቆልዑ ዝገበሩ እንተ ገበሩ፣ ምስኣቶም ዘሎ 
ርክብን ምምያጥን ክቋረጽ ዘይብሉ። ነታ/ ነቲ 
ቆልዓ ርግእ ኢልካ፣ ንምንታይ እታ/ እቲ ቆልዓ 
ዝመረጸቶ/ ዝመረጾ መገዲ ልክዕ ከም ዘይኮነን 
ከምኡ ድማ ዘይቅቡል ከም ዝኾነን ምግላጽን፣ 
ኣብ ዝቕጽል ዘሎ እዋን ድማ ካብአ/ ካብኡ 
ዝተፈለየ ነገር ክገብር ከም ዝኽእል ኣብሪህካ 
ምንጋር፣ እታ/ እቲ ቆልዓ ኣብ ዝመጽእ ዘሎ እዋን 
ካብ ፍርሓት ተበጊሳ/ ተበጊሱ ዘይኮነስ ብነፍሳ/ 
ብነፍሱ ስለ ዝኣመነትሉ/ ዝኣመነሉ ካልእ ጠባይ 
ንኽትመርጽ/ ንኽመርጽ ይሕግዛ/ ይሕግዞ እዩ። 

ሓንቲ/ ሓደ ቆልዓ ከሉ ጊዜ ኣድህቦ ዝወሃባ/ 
ዝወሃቦ እንተ ኾይኑ ከምኡ ድማ ከም ትፍቶ/ 
ዝፍቶ ዝተረድአ/ ዝተረድኦኦ እንተ ኾይና/ ኾይኑ፣ 
እብ ዝምድና እምነት ክሓድራ/ ክሓድሮ ይኽእል 
እዩ ከምኡውን ብነፍሳ/ ብነፍሱ ምትእምማን 
ተማዕብል/ የማዕብል። ልክዕ ከምቲ ንኣሉታዊ 
ተግባራት ተስተውዕሎ/ ዘስተውዕሎ፣ ከምኡ 
ድማ ንኣወንታዊ መልእኽቲ እታ/ እቲ ቆልዓ 
ተስተውዕሎ/ የስተውዕሎ እያ/ እዩ ከምኡ ድማ 
ጽቡቕ ዝኾነ ናይ ነፍሲ ምትእምማንን ምስ 
ካልኦት ሰባት ድማ እምነታዊ ዝምድና ንምፍጣር 
የብቅዓ/ የብቅዖ። 

እቶም ብዘይ ቅድመ ኩነት ከም ዝፍተው ዝፈልጡ ቆልዑ እዮም፣ ምስ ካልኦት 
ሰባት እምነት ዘለዎ ርክብ ክፈጥሩ ዝኽእሉ።

ንጹር ሕጊ – ብዘይ ምፍርራሕ

ነፍሲ ወከፍ ስድራቤት ነቲ ሓባራዊ ናብራ ማእዘን 
ትሕዘሉን ትምራሓሉን ተኽብሩ ባህልን ሕግን 
ኣለዋ። ቆልዑ ነዚ መሰረታዊ መምርሒ እንተ 
ዘይተኸቲሎም፣ መብዛሕትኡ እዋናት ምስ ብርቱዕ 
ምፍርራሓት ናብ ዘለዎ ምግርጫው እዩ ዘምርሕ። 
ቆልዑ ንጹር ኾይኑ ኣቐዲሙ ዝተነግሮምን 
ምኽንያቱ ንምንታይ ከም ዝኾነ ዝተገልጸሎምን 
ሕጊ ብዝሓሸ ይቕበልዎ እዮም፣ ከምኡውን ነቲ 
ክሕንጸጽ ኣድማዒ ኣይኮነን። 

ንቆልዑ ከተዕቢ ከለኻ፣ በዳሂ ዝኾነ ኩነታት 
ዘጋጥም፣ ቆልዑ ናይ ስድራቤት ሕጊ ኣብ ዘፍርሱሉ 
እዋን ወይ ድማ ወለዲ ካብኦም ዝጽበይዎ 
ተግባራት ዘይገብሩ ከኾኑ ከለዉ እዩ። ሰላማዊ 
ዝኾነ ዕለታዊ ናብራ ምእንቲ ክረጋገጽ ተባሂሉ፣ 
መብዛሕትኡ እዋናት ከምዚ ዓይነት ጠለባት 
ዝግበር ምስ ፍሉይ ዝኾነ እዋናት ተተሓሒዙ እዩ። 
እታ/ እቲ ቆልዓ ነቲ ትእዛዝ ቀልጢፋ/ ቀልጢፉ 
እንተ ዘየኽበረት/ ዘየኽበረ፣ ምፍርራሕ ይኽተል። 
ከምዚ ዓይነት ኩነታት መብዛሕትኡ እዋናት ናብ 
ኣብ ሞንጎ ወለድን ቆልዑን ምትህልላኽ እዩ 
ዘምርሕ ከምኡ ድማ ሒማቕ ስምዒት ይፈጥር። 

ከምዚ ዓይነት ምፍርራሕ ኣብ ስራሕ ክውዕል 
እንተዘይክኢሉ፣ ቆልዑ ቀልጢፎም የስተውዕሉዎ 
እዮም፣ ድሕሪኡ ብእኡ ብዙሕ ኣይግደሱን 
እዮም። ዶብን ሕግን ንቆልዑ ኣገደስቲ እየን፣ 
ምኽንያቱ ድማ እዚኣተን ንቆልዑ ርጉጽ ዝኾነ ናይ 
ጠባይ መምርሒ ስለዝህባ። ንቆልዑ ቀጻሊ ዝኾነ 
ስርዓት ንምኽታል ኣይብርትዖምን እዩ፣ ምናዳ 
ኩሉ ጊዜ ዝደጋገም እንተኾይኑ („ኣብ ሰሙን ሓደ 
ጊዜ ክፍልታት ዝውገን እንተ ኾይኑ።“)፣ እዚ 
ስርዓት ንኽኽበር ኣቓልቦ ዝወሃቦ እንተ ኾይኑ 
ከምኡ ድማ ግሉጽ ብዝኾነ መገዲ ሓበሬታ እንተ 
ተዋሂቡን። ኣብ ልዕሊኡ ድማ እቶም ቆልዑ ነዚ 
ከምዚ ዓይነት ስርዓት ክሕንጸጽ ከሎን ከመይ ጌሩ 
ኣብ ስራሕ ክውዕል ኣለዎ ክበሃል ከሎን፣ ዝሳተፉ 
እንተኾይኖም፣ ነዚ ጠለባት ኣብ ስራሕ ንኸውዕሉ 
ኣይጽገሙን እዮም። („ንግሆ ደሮና ክነግፍ እየ። 
መዓስ ክትውግኒ/ ክትውግን ትኽእሊ/ ትኽእልል? 
ሎሚ ምሸት ንክሕግዘኪ/ ንኽሕግዘካ ጊዜ 
ክህልወኒ ይኽእል እዩ።“)። እዚ ነቶም ቆልዑ ሽግር 
ንምፍታሕ ሓላፍነት ዘለዎም ከም ዝኾነ ስምዒት 
ይህቦም እዩ፣ ከምኡውን ንዝተፈላለያ ድልየታት 
ሚዛናዊ ዝኾነ መፍትሒ ዘድልየን ከም ዝኮነ 
እውን ይርድኦም እዩ፣ ኣብ ክንዲ ትእዛዝ ጥራሕ 

ዝቕበሉ („ሕጂ ብቁልጡፍ ክፍልኺ/ ክፍልኻ 
ክትውግኒ/ ክትውግን ኣለኪ/ ኣለካ!“)። ሓደ ሓደ 
እዋናት ከኣ ቆልዑ ከመይ ጌሮም ክሰርሑ ከም 
ዝኽእሉ ስለ ዘይፈልጡ፣ መጉረምረምቲ ይኾኑ 
እዮም። ኣብዚ እዋን ነቶም ቆልዑ ፍቕሪ 
ዝተሓወሶን ብትዕግስትን በብስጉምቲ ከመይ 
ጌሮም ከስልጥዎ ከም ዝኽእሉ እንተ ተመሪሖም 
ይሕግዝ እዩ።

ዶብን ሕግን ንቆልዑ ኣገደስቲ እየን፣ ምኽንያቱ ድማ እዚኣተን ንቆልዑ 
ርጉጽ ዝኾነ ናይ ጠባይ መምርሒ ስለዝህባ።.

ዶብ ምኽባር – ዘይምጥሓስ

ቆልዑ ብዛዕባ ኣብ ሞንጎ ጽቡቕ፣ ሒማቕን ዘሰክፍን 
ምትንኻፋት ንምፍልላይ ዝተመሃሩ እንተ 
ኾይኖም፣ ከምኡውን ብዛዕባ ኣካላቶም ባዕሎም 
ክውስኑ ከም ዝኽእሉ እንተ ፈሊጦም፣ ንነፍሶም 
ካብ (ግብረ ስጋዊ) ዓመጽ ንምክልኻል ዓቕሚ 
ክህልዎም ይኽእል እዩ። በዚ ምኽንያት ድማ፣ 
ዓበይቲ ንቆልዑ ብዛዕባ ኣካላዊ ዶቦም ንኽፈልጡን 
ነዚ ድማ ክከላኸሉ ንኽኽእሉን ምሕጋዝ፣ 
ኣገዳስነት ኣለዎ። 

ዓበይቲ እውን እንተኾኑ ንኹሎም ዝፈልጥዎም 
ሰባት ብምስዓም ወይ ድማ ብምሕቋፍ ኣይኮኑን 
ሰላም ዝብሉ። እዚ ዝኸውን ድማ ምናልባሽ ነቲ 
ማሕበራዊ ኩነታት ዘይመጣጠን ስለ ዝኾነ እዩ። 
ሓደ ሓደ እዋናት እውን ኣካላዊ ምትንኻፍ 
ኣይደልዩን እዮም፣ ምኽንያቱ እቲ ውልቀሰብ 
ኣጸቢቑ ዝቐርቦም ስለ ዘይኮነ። ንቆልዑ እውን 
እንተኾነ ከምኡ እዩ። ኣብ ኩነታት ሰላምታ ብዙሕ 
ጊዜ ቆልዑ ብዓበይቲ ይተናኸፉ፣ ይሰዓሙ፣ 
ይሕቆፉ ወይ ድማ ይስፍሰፉ እዮም፣ ከምኡ 
ክግበር ከሎ እቶም ቆልዑ ብቃላት ዝብልዎ ወይ 
ድማ ብዘይ ቃላት ዘርእይዎ ምልክታት፣ ብዙሕ 

ጊዜ ኣብ ግምት ኣይኣቱን እዩ። ቆልዑ እውን 
እንተኾኑ ብዛዕባ ኣካላቶም ባዕሎም ንኽውስኑ 
ይኹን እዚ ካብ ዝደልይዎ ንላዕሊ ኮይኑ ክረኽብዎ 
ከለዉ ከኣ፣ ምትንኻፍ ንኽነጽጉ መሰል ኣለዎም። 
እዚ ናይ ሰላምታ ምሳለ ኣብሪሁ ከም ዘርእዮ፣ 
ኣየናይ ዓይነት ሰላምታ ተመጣጣኒ ከም ዝኾነን 
ኣየናይ ከኣ ናይ ስክፍታ ስምዒት ዝፈጥር ከም 
ዝኮነን፣ ምስ ቆልዓ ምዝራብ ኣገዳስነት ኣለዎ። እዚ 
ነቶም ቆልዑ ኣካላዊ ዶቦም ንኽፈልጡን ነዚ ከኣ 
ንኽሕልዉን ይሕግዞም እዩ። ኣብዚ እዋን እውን 
እታ/ እቲ ቆልዓ ብኸመይ ዓይነት ሰላምታ ይኹን 
ምፍልላይ ክግበር ከም ትደሊ/ ዝደሊ ክዝረበሉ 
ይኽእል እዩ። እቲ ዘሎ ብዙሕ ዓይነት ናይ ሰላምታ 
ምልውዋጥ እንታይ ከም ዝመስል ንቆልዓ ተዘርዚሩ 
እንተ ተነጊርዋ/ ተነጊርዎ፣ ንምውሳን ኣየጸግማን/ 
ኣየጸግሞን ይኸውን: ሰብ ኣብ ሙዕጉርቲ ክሰዓም 
ይከኣል፣ ንውሕ ዝበለ እዋን ክሕቆፍ ይኽእል ወይ 
ድማ ሓጺር እዋን፣ ከምኡ እውን በእዳው ሰላም 
ምባል ወይ ድማ ምልክት ሰላምታ ጥራሕ 
ምውሃብ ክኣክል ይኽእል እዩ። ብኸምዚ ሓበሬታ 
እታ/ እቲ ቆልዓ ነቲ ዘለዋ/ ዘለዎ ማሕበራዊ ርክባት 
ዝሰማማዕ ባህርይ ኣየናይ ከም ዝኾነ ክትፈልጥ/ 
ክፈልጥ ትኽእል/ ይኽእል ኣየናይ ዓይነት ንዕአ/ 

ንዕኡ ከም ዝመጣጠን ድማ ክትመርጽ/ ክመርጽ 
ትኽእል/ ይኽእል።
ነቲ ተረዲእዋ/ ተረዲእዎ ዘሎ ዶብ ኣብ ስራሕ 
ንኽተውዕሎ/ ንኸውዕሎ፣ እታ/ እቲ ቆልዓ ናይ 
ወለዳ/ ወለዱ ሓገዝ የድልያ/ የድልዮ እዩ። ንሓንቲ/ 
ንሓደ ቆልዓ ካብ ካልኦት ሰባት ዘይትደልዮ/ 
ዘይደልዮ ዓይነት ምትንካፍ ወይ ድማ ዘሰክፋ/ 
ዘሰክፎ ዓይነት ሰላምታ እንተ ኣጓነፋ/ ኣጓነፎ፣ 
ወለዲ ኣብ ክንድአ/ ክንድኡ ኮይኖም ወይ ድማ 
ኣብ ጎኒ እታ/ እቲ ቆልዓ ኮይኖም መትከሎም 
ከርእዩ ይኽእሉ እዮም። እቶም ብኸምዚ ዓይነት 
መገዲ ንቆልዕኦም ዝድግፉ ወለዲ፣ ነታ/ ነቲ ቆልዓ 
ብዛዕባ ኣካላዊ ዶብ ዘረድኡ፣ ዘኽብሩላን/ 
ዘኽብሩሉን ኣገዳሲ እንተ ኾይኑ ድማ ምስአ/ 
ምስኡ ዝውግኑ፣ ንቆልዓ ካብ (ግብረ ስጋዊ) 
ዓመጽ ንምክልኻል፣ ሓደ ኣገዳሲ ዝኾነ ኣስተዋጽኦ 
እዮም ዘበርክቱ። 

ኣየናይ ዓይነት ሰላምታ ተመጣጣኒ ከም ዝኾነን ኣየናይ ከኣ ናይ ስክፍታ ስምዒት ዝፈጥር 
ከም ዝኮነን፣ ምስ ቆልዓ ምዝራብ ኣገዳስነት ኣለዎ። እዚ ነቶም ቆልዑ ኣካላዊ ዶቦም ንኽፈልጡን ነዚ 
ከኣ ንኽሕልዉን ይሕግዞም እዩ።

ድልየት ቆልዑ ምኽባር – ዘይምስጋር 

ናይ ነፍሰ ወናንነት ተሞክሮ ንምዕባለ ሓንቲ/  
ሓደ ቆልዓ ኣገዳሲ እዩ፣ ምኽንያቱ ከምዚ ተሞክሮ 
ዘለዋ/ ዘለዎ ሓንቲ/ ሓደ ቆልዓ ነቲ ትገብሮ/ 
ዝገብሮ ነገራት ሓላፍነት ክስምዓ/ ክስምዖ ስለ 
ዝኽእል። ናይ ቆልዓ ድልየት ግን ብተደጋጋሚ 
ሸለል ተባሂሉ ዝስገር እንተ ኾይኑ፣ እቲ ኩሉ 
ዘለዋ/ ዘለዎ ውልቃዊ ብቕዓታ/ ብቕዓቱ ኣብ 
ክንዲ ዝድልድል፣ ምስቲ ኩነታት ክትሰማማዕ/ 
ክሰማማዕ ጥራሕ እያ/ እዩ ትኽእል/ ዝኽእል። 
ድልየት ቆልዓ ምእንቲ ክትግበር ተመጣጣኒ 
ዝኾነ መድረኽ ምውሃብ በዚ ምኽንያት ኣገዳሲ 
እዩ። 

ልክዕ ከም ዓበይቲ፣ ቆልዑ እውን እንተኾኑ 
ዝተፈላለየ ዝንባለን ዘማዕበልዎ ድልየትን 
ኣለዎም። ንምሳለ ሰላም ክረኽቡ ወይ ድማ 
በይኖም ክኾኑ ይደልዩ። ሓደ ሓደ ቆልዑ ንውሕ 
ዝበለ እዋን በይኖም ኮይኖም ምጽዋት ይፈትዉ፣ 
ካልኦት ድማ ብዙሕ ጫውጫው ይፈትዉ። እዚ 
ፍልልያት ኣብ ካልኦት ቆልዑ ዝፈትዉዎ ነገራት 
እውን ይርኤ እዩ። ሓደ ሓደ ቆልዑ ስፖርት 
ምግባርን ምዕንዳርን ይፈትዉ፣ ካልኦት ብሓደ 

ናይ ሙዚቃ መሳርያ ምጽዋት ይፈትዉ ወይ ድማ 
ገለ ነገር ምስናዕ ይፈትዉ። 
ወለዲ ብመሰረቱ ነቲ ፍሉይ ዝኾነ ናይ ደቆም 
ብቕዓት ክድግፉ እዮም ዝጽዕሩ። ሓደ ሓደ 
እዋናት ግን ነቲ ናይ ደቆም ድልየት ንምቕባል 
የጸግሞም እዩ። ከም ምሳለ ንምጥቃስ፡ ወለዲ 
ንሓንቲ/ ንሓደ ሓፋር ዝኾነት/ ዝኾነ ቆልዓ ምስ 
ካልኦት ቆልዑ ምጽዋት ንኽትለምድ/ ንኽለምድ 
እንተ ደለዩ፣ ኩሉ ሰብ ክርድኦ ዝኽእል እዩ። 
ንሓንቲ/ ንሓደ ቆልዓ ግን ብፍጹም ድልየት 
ዘይብላ/ ዘይብሉ ከላ/ ከሎ፣ ቀጻሊ ምስ ካልኦት 
ጉጅለ ቆልዑ ንኽትሕወስ/ ንኽሕወስ ከተእምና/ 
ከተእምኖ ትፍተን/ ዝፍተን እንተ ኾይና/ ኾይኑ፣ 
እዚ ነቲ ምዕባለአ/ ምዕባለኡ ዝዕንቅፍ እምበር 
ዝድግፍ ኣይኮነን። እዚ ነዚ ጥራሕ ዘይኮነ ነተን 
ኩለን ካልኦት ብወለዲ ምናልባሽ ተቐባልነት 
ዘይረኽባ ዝንባለታት ቆልዓ እውን ይምልከት እዩ። 
እታ/ እቲ ቆልዓ ዝደለየቶ/ ዝደለዮ ተደጋጊሙ 
ዝስገር እንተ ኾይኑ፣ እታ/ እቲ ቆልዓ ድልየታ/ 
ድልየቱ ኣገዳሲ ዘይኮነ መሲሉ እዩ ዝርኣያ/ ዝርኣዮ፣ 
ከምኡ ድማ እቶም ካልኦት ዝደልይዎ ከተማልእ/ 
ከማልእ ከላ/ ከሎ ጥራሕ ብኻልኦት ተቐባልነት 
ትረክብ/ ዝረክብ መሲሉ እዩ ዝርኣያ/ ዝረኣዮ። ናይ 

ካልኦት ሰባት ድልየት ምእንቲ ከማልእ፣ ምስ 
ካልኦት ምምስሳል ተብዝሕ/ ዘብዝሕ ቆልዓ፣ 
ብዝበዝሔ ንነፍሳ/ ንነፍሱ ጓና ኣንዳኾነት/ እንዳኾነ 
እያ/ እዩ ትኸይድ/ ዝኸይድ። ስለዚ ናይ ውልቁ 
ውሳነ ንምውሳን ክትለምድ/ ክለምድ ኣይትክእልን/ 
ኣይክእልን እያ/ እዩ ከምኡውን ንነፍሳ/ ንነፍሱ 
እውን ሓለፍነት ክትወስድ/ ክወስድ ኣይትኽእልን/ 
ኣይክእልን እያ/ እዩ። ንሓንቲ/ ንሓደ ቆልዓ 
ተገዲስካ ምቕባል ማለት፣ ሓደሽቲ ተሞክሮታት 
ንኸይትፍትን/ ንኸይፍትን ምኽልካል ወይ ድማ 
ሓደ ነገር ንምግባር ውሳነ ምስ ወሰነት/ ወሰነ ካብ 
እታ/ እቲ ቆልዓ ነዚ ውሳነ ንምትግባር ትጽቢት 
ጽንዓት ዘይምጽባይ ማለት ኣይኮነን። እዚ ማለት 
ኩሉ እዋን ድልየታ/ ድልየቱ ክማልኣላ/ ክማልኣሉ 
ኣለዎ ማለት እውን ኣይኮነን። ብመሰረቱ ግን ናይ 
ቆልዓ ውልቃዊ መንነትን ድልየታን/ ድልየቱን 
ተገዳስነት ክረክብ ኣለዎ ከምኡ ድማ ክኽበረላ/ 
ክኽበረሉ ኣለዎ።

ናይ ነፍሰ ወናንነት ተሞክሮ ንምዕባለ ሓንቲ/ ሓደ ቆልዓ ኣገዳሲ 
እዩ፣ ምኽንያቱ ከምዚ ተሞክሮ ዘለዋ/ ዘለዎ ሓንቲ/ ሓደ ቆልዓ ነቲ ትገብሮ/ ዝገብሮ 
ነገራት ሓላፍነት ክስምዓ/ ክስምዖ ስለ ዝኽእል።

ብመሰረቱ ዘድሊ ምምላእ – ሸለል ዘይምባል

ኣብ ሞንጎ ቆልዑን ወለድን ዘላቒ ዝኾነን እምነት 
ዝመልኦን ዝምድና ንኽምስረት፣ ብሓባር ኮይኖም 
ዘሕልፍዎ ጊዜ የድልዮም እዩ። ምኽንያቱ ድማ 
ናይ ቆልዓ መሰረታዊ ዝኾነ ህርፋን ፍቕሪ ወለድን 
ተገዳስነትን ክረዊ ዝኽእል፣ ተግባራዊ ኮይኖም 
ኣብቲ ናይ ቆልዓ ድልየትን ተግባራትን ፍቕሪ 
ብዝመልኦ መገዲ ክሳተፉ ከለዉ እዩ። ሽኮራዊ 
ነገራትን ካልኦት ህያባትን ነዚ ክብ ዝበለ  
ሚዛን ዘለዎ እዋናት ዝምድና ክትክእ ኣይክእልን 
እዩ። 

ዕለታዊ ናብራ ስድራቤት ብዙሕ ጊዜ ሸበድበድ 
ዝበዝሖ እዩ ከምኡ ድማ ወለዲ ብዙሕ ጊዜ 
ብስራሕን ቤተሰብን ዕጽፊ ጾር እዮም ዝስከሙ። 
በዚ ምኽንያት ድማ ናይ ኩሎም ኣባላት ስድራቤት 
ድልየት ንኽማላእ ጊዜ ክሓጽር ይኽእል እዩ። በዚ 
ኩነታት እውን ብዙሓት ወለዲ ባዕላቶም ይሳቐዩ 
እዮም፣ ሓደ ሓደ ወለዲ ነዚ ምስ ቆልዓ ከሕልፍዎ 
ዝነበሮም ጊዜ ከማልኡ ስለዘይክእሉ፣ ነታ/ ነቲ 
ቆልዓ ንሓጺር እዋን ምእንቲ ክትሕጎስ/ ክሕጎስ 
ደልዮም፣ ብሽኮራዊ ነገራትን ካልኦት መጻወቲ 
ህያባትን ክትክእዎ ይፍትኑ እዮም። ህያባት ከም 

ናይ ፍቕሪ መግለጺ ኮይኖም ክቐርቡ ይኽእሉ 
እዮም፣ ይኹን እምበር ነታ/ ነቲ ናይ ቆልዓ 
መሰረታዊ ዝኾነ ህርፋን ፍቕሪ ወለድን ተገዳስነትን 
ንምትካእ ግን ዝበቕዑ ኣይኮኑን። 
ናይ ቆልዓ ነፍሰ ወናንነት እንዳዓበየ ክኸይድ ከሎ፣ 
ወለዲ ንውልቆም ወይ ድማ ንስርሖም ዝበዝሔ 
ጊዜ እንተሃቡ፣ ንቡር እዩ። ይኹን እምበር: ኣብ ናይ 
መዋእለ ሕጻናትን ቀዳማይ ደረጃ ቤት ትምህርትን 
ዕድመ ዝርከቡ ቆልዑ፣ ወላኳ ነፍሰ ወናንነቶም 
እንዳዓበየ ይኺድ እምበር፣ ገና ናይ ወለዲ ፍቕርን 
ተገዳስነትን የድልዮም እዩ። ከምዚ ዓይነት 
ተገዳስነት ከም ዘሎ ዝስምዖም ንምሳለ፣ ወለዶም 
ሓሳቦም ከይመቓቐሉ ነቲ ናይ ቆልዓ ተግባራትን 
ህልውናን ዝግደሱ ከም ዝኾኑ ክርእዩ ከለዉ እዩ። 
ኣብ ልዕሊኡ ድማ ብዙሓት ቆልዑ እቲ ኣካላዊ 
ቅርበት ወለዶም የርውዮም እዩ ኣብ ብርኪ ወለዲ 
ኮፍ ምባል ወይ ድማ ብኢድ ምሕቋፍ ይፈትዉ 
እዮም። ብሓባር ምስ ወለዶም ኮይኖም ሐደ ነገር 
ምግባር፣ ነቶም ቆልዑ ናይ ወለዲ ፍቕሪ ስምዒት 
ይህቦም እዩ። 
ምስ ወለዶም ወይ ድማ ምስ ካልእ ዝቐርቦምን 
ዝኣምንዎን ውልቀሰብ ልጉብ ዝኾነ ዝምድና 
ዘለዎም ቆልዑ፣ ርግጸኛነት መጸግዒ ዘለዎምን 

ኮይኑ እዩ ይስምዖም፣ ከምኡ ድማ ብነፍሶም 
ይተኣማመኑ ንኸባቢኦም ድማ ይኣምኑ። እዚ 
ባህርይ ንዓለም ደፊሮም ንኽምርምሩ ከምኡ ድማ 
ኩሉ ጊዜ ሓድሽን በዳሂን ዝኾነ ነገራት ንኽጅምሩን 
ብዓወት ድማ ንኸዛዝሙን፣ ሓደ ካብተን ቅድመ 
ኩነታት እዩ።

ምስ ወለዶም ወይ ድማ ምስ ካልእ ዝቐርቦምን ዝኣምንዎን ውልቀሰብ ልጉብ 
ዝኾነ ዝምድና ዘለዎም ቆልዑ፣ ርግጸኛነት መጸግዒ ዘለዎምን ኮይኑ እዩ ይስምዖም፣ 
ከምኡ ድማ ብነፍሶም ይተኣማመኑ ንኸባቢኦም ድማ ይኣምኑ። 

ናይ ቆልዓ ብቕዓት ምኽባር – ናይ ተግባር ጸቕጢ ዘይምፍጣር

ንምፍላጥ ምህንጣይን ትምህርቲ ንምርካብ 
ተበጋስነትን ናይ ቆልዑ ተፈጥሮኣዊ ባህርይ እዩ። 
ብዓወት ምእንቲ ክመሃሩ ግን እቲ ዝወሃቦም 
ስራሕ ምስ ዓቕሞም ዝመጣጠን ክኸውን ኣለዎ። 
ክብ ዝበለ ቤት ትምህርታዊ ጸቕጢ ከምኡ ድማ 
ክብ ዝበለ ናይ ወለዲ ትጽቢት ነቲ ናይ ቆልዓ 
ድልየት ትምህርቲ ክዓግት፣ ተበጋስነት ከጉድልን 
ፍሽለት ከኸትልን ይኽእል እዩ። በዚ ምኽንያት 
ናይ ነፍሲ ወከፍ ቆልዓ ብቕዓት ክኽበር ኣለዎ 
ከምኡ ድማ እታ/ እቲ ቆልዓ በርቲዕዋ/ በርቲዕዎ 
ከም ዘሎ ዘርኢ ምልክት ክስትውዓል ኣለዎ።

ወለዲ ደቆም ነቲ ዘለዎም ተፈጥሮኣዊ ተውህቦ 
ብዝተኻእለ መጠን ኣብ ጥቕሚ ንኸውዕሎ እዮም 
ዝምነዩ። ቆልዓ ቤት ትምህርቲ ንኽትፍጽም/ 
ንኽፍጽም እዚ ዝፈጸመቶ/ ዝፈጸሞ ድማ ብዙሕ 
ናይ ሙያታት ዕድል ንክኸፍተላ/ ንክኸፍተሉ፣ 
ወለዲ እንተ ተመነዩ፣ ኩሉ ሰብ ክርድኦ ዝኽእል 
እዩ። ከምኡ ድማ ወለዲ ነቲ ቤት ትምህርታዊ 
ጉዳያት ቆልዕኦም ተገዳስነት ከርእዩን፣ ነታ/ ነቲ 
ቆልዓ ድማ ጉዳያት ቤት ትምህርቲ ሸለል ዝብልዎ 

ነገር ከም ዘይኮነ ከፍልጥዋ/ ከፍልጥዎ 
ምድላዮምን፣ ኣገዳስን ልክዕን ድማ እዩ። 
ብመሰረቱ እቶም ካብ ብቕዓት ቆልዖኦም ኣወንታዊ 
ዝኾነ ትጽቢት ዝገብሩ ወለዲ፣ ቆልዖኦም በቲ 
ዘለዋ/ ዘለዎ ውልቃዊ ተውህቦ ንኽትተኣማመን/ 
ንኽተኣማመን የደልድላ/ የደልድሎ እዩ ከምኡ 
ድማ ነቲ ብቕዓታ/ ብቕዓቱ ንኸተማዕብል/ 
ንኸማዕብል ዘለዋ/ ዘለዎ ቅሩብነት ክብ የብል እዩ። 
ወለዲ ካብ ቆልዓ ዝጽበይዎ ግን በታ/ በቲ ቆልዓ 
ክምለኽን ክብጻሕን ዝኽእል ክኸውን ኣለዎ። 
ሓንቲ/ ሓደ ቆልዓ ክኸውን ብዘይክእል ትጽቢት 
ወለዲ ኣብ ትሕቲ ጸቕጢ እንተ ኣትያ/ ኣትዩ፣ ኣብቲ 
ዘለዋ/ ዘለዎ ብቕዓት ዝነበራ/ ዝነበሮ እምነት 
ከተጉድል/ ከጉድል ትኽእል/ ይኽእል እያ/ እዩ 
ከምኡ ድማ ንምምሃር ዘለዋ/ ዘለዎ ተበጋስነት 
ከተጥፍእ/ ከጥፍእ ትኽእል/ ይኽእል እያ/ እዩ። 
በዚ ምኽንያት ድማ ሕሱም ሸንኮለል ጸቕጢ 
ክፍጠር ይኽእል፣ ፍርሓትን ናይ ቤት ትምህርታዊ 
ስእነት ዓወትን ከምኡ ድማ እቲ ናይ ቆልዕነት ነፍሰ 
ግምት ክበላሾ ይኽእል እዩ። ወለዲ ነቲ ናይ ቆልዓ 
ቤት ትምህርታዊ ነጥብታት ዘይብቑዕ ወይ ድማ 
ሒማቕ መሲሉ እንተ ተራእዮም እሞ፣ ንቆልዓ በቲ 
ቤት ትምህርታዊ ፍሽለት ምኽንያት እንተ 

ቀጺዖሞ፣ እዚ ተጀሚሩ ዘሎ ኣሉታዊ ኣገባብ ኣብ 
ዝኸፍኤ ክወድቕ ይኽእል እዩ። 
ናይ ቆልዑ ተፈጥሮኣዊ ህንጡይነት እንተ 
ተተባቢዑን ነቲ ናይ ቆልዓ ዓቕሚ ክመጣጠን 
ዝኽእል ዓይነት ስራሕ እንተ ተዋሂብዎምን፣ 
ከምቲ ተፈጥሮኣዊ ተውህቦኦም ዝፈቕዶ ክምዕሉ 
ይኽእሉ እዮም። ቆልዑ ግን ኣብ ቤት ትምህርቲ 
ጥራሕ ኣይኮኑን ዝመሃሩ። ኣብ እዋን ዕረፍቶም 
ክጻወቱ ከለዉ እውን ብዙሕ ኣገዳሲ ዝኾነ ናይ 
ትምህርቲ ኣገባብ እዮም ዘሳልጡ። በዚ ምኽንያት 
ድማ ቆልዑ ካብ ናይ ትምህርታዊ ጸቕጢ ነጻ 
ኾይኖም ዝጻወቱሉ ጊዚ ክህልዎም ብጣዕሚ 
ኣገዳሲ እዩ። ንዓለም ድማ ብኹሉ ጎና ምእንቲ 
ክምርምርዋን ንነፍሶም ድማ ከዛንዩን ኣለዎም፣ 
በዚ መገዲ ድማ ንነፍሶም ነቲ ዝመጽእ ዘሎ በዳሂ 
ተግባር ይቕርቡ።

ናይ ቆልዑ ተፈጥሮኣዊ ህንጡይነት እንተ ተተባቢዑን ነቲ ናይ ቆልዓ ዓቕሚ ክመጣጠን ዝኽእል ዓይነት 
ስራሕ እንተ ተዋሂብዎምን፣ ከምቲ ተፈጥሮኣዊ ተውህቦኦም ዝፈቕዶ ክምዕሉ ይኽእሉ እዮም።

ንትምህርቲ ምንቕቓሕ –  
ካብ መጠን ንላዕሊ ሜዲያ ዘይምዝውታር

ኣብዚ ዘለናዮ እዋን ዲጂታል ሜዲያ ዕለታዊን 
ንቡር ነገርን እዩ ኾይኑ ዘሎ። ይኹን እምበር፣ 
ምናዳ በቶም ኣብ ናይ መዋእለ ሕጻናትን ቀዳማይ 
ደረጃ ቤት ትምህርትን ዕድመ ዝርከቡ ቆልዑ፣ 
ካብ መጠኑ ንላዕሊ ክዝውተር የብሉን። ምኽንያቱ 
ድማ ቆልዑ ካብ ኩሉ ንላዕሊ በቲ ቀጥታዊ 
ርክብን ከምኡ ድማ በቲ ብህዋሳቶም ዝቐስምዎን 
እዮም ዝመሃሩ። ካብ መጠን ንላዕሊ ተሌቪጅን 
ዝርእዩ እንተኾይኖም ነቲ ናይ ትምህርቲ 
ተሞክሮኦም የጉድሎ ከምኡ ድማ ኣብ ማሕበራዊ 
ይኹን ኣእምሮኣዊ ምዕባሌኦም ኣሉታዊ ዝኮነ 
ጽልዋ እዩ ዝህልዎ።

ወለዲ ንቆልዑ ኣገደስቲ ዝኾኑ ኣርኣያታት እዮም፣ 
እዚ ኣርኣያነት ንኣጠቓቕማ ሜዲያ እውን 
ይምልከት እዩ። ኣዕበይቲ ባዕላቶም ብዙሕ ጊዜ 
ተሌቪጅን ብምርኣይ ዘሕልፉ እንተ ኾይኖም፣ 
እቶም ቆልዑ እውን ካብቲ ወለዶም ዝገብርዎ 
እዮም ዝቐድሑ። ወለዲ ወላ ሓጺር እዋን ጥራሕ 
ናይ ዲጂታል ሜዲያ ዝጥቀሙ እንተ ኾይኖም 
እውን፣ እዘን ናውቲ ሜዲያ ኣብ ልዕሊ ቆልዑ 
ኣዝዩ ዘብህግን መሳጢን ስምዒት እየን ዝፈጥራ። 

ንሓደ ዘሀውክ ርክብ ተሌፎን ከይተረበሸ ከሳልጥ 
ደልዩ፣ ነዚ ትንግርታዊ ዝኮነን ዝስሕብን ሓይሊ 
ስክሪን ዘይተጠቀመ ሰብ መን ኣሎ? ቆልዑ ብዘይ 
ተዓዛብን መጠን ንዘይብሉ እዋንን ንኤሌክትሮኒካዊ 
ሜዲያ ዘዘውተሩ እንተ ኾይኖም ግን፣ ብብዙሕ 
ምኽንያታት ዝመዓድ ኣይኮነን። ቆልዑ ብዙሕ 
እዋን ኣብ ቅድሚ ስክሪን፣ ስማርትፎን ወይ ድማ 
ታብሌት እንተ ጸንሑ፣ ኣብ ልዕሊ ኣእምሮኣዊ፣ 
ቋንቋዊን ኣካላዊን ምዕባሌኦም ኣሉታዊ ዝኾነ 
ጽልዋ እዩ ዘለዎ። ቆልዑ ንዓለም ንሓዋሩ ምእንቲ 
ክፈልጥዋ፣ ብምሉእ ህዋሳቶም ክላለይዋ ኣለዎም። 
ምስ ወለዶም ወይ ድማ ምስ ካልኦት ቆልዑ 
ምጽዋት፣ ብሓባር ታሪኽ ምንባብ፣ ምስናዕን 
ምስኣልን ወይ ድማ ኣብ ግዳም ምዕንዳር፣ እዚ 
ኹሉ ናይ ከምዚ ምልላይ ክፍሊ እዩ። 
ዕድመ ቆልዑ ካብ 3 ዓመት ንላዕሊ እንተኾይኑ፣ 
ንዝተወሰነ እዋን፣ ንዕድመ ቆልዑ ዝሰማማዕ 
ፊሊም እንተረኣዩ፣ ናይ ጸወታ ኣፕ ወይ ድማ 
ዲጂታል መጽሓፍቲ ወይ ስእልታት እንተረኣዩ፣ 
ዘሰክፍ ምኽንያት የብሉን። ተመሃሮ ቀዳማይ 
ደረጃ እውን ናይ መጀመርታ ልምዲ ኮምፑተር 
ክቐስሙ ይኽእሉ እዮም። ይኹን እምበር ነዚ ናይ 
ሜዲያ ተሞክሮ ክገብሩ ከለዉ፣ ብወለዲ ክስነዩ 

ኣለዎም፣ ምኽንያቱ ድማ እቶም ቆልዑ ኣሻቓሊ 
ዝኮነ ኣገባብ ክመጽእ ከሎ፣ ምእንቲ ክርድኦም 
ደገፍ ወለዲ የድልዮም እዩ። 
ሰብ ሙያ ዝምዕድዎ፣ ናይ ቆልዑ ጥዑይ ዝኾነ 
ምዕባለ ኣብ ሓደጋ ምእንቲ ከይወድቕ፣ ዕድሜኦም 
ካብ 3 ክሳብ 6 ዓመት ዘለዉ ቆልዑ ኣብ መዓልቲ 
እንተበዝሐ 30 ደቒቕ፣ ከምኡ ድማ ዕድሜኦም 
ካብ 6 ክሳብ 9 ዓመት ዘለዉ ቆልዑ ኣብ መዓልቲ 
እንተበዝሐ 45 ደቒቕ ናይ ሜዲያ እዋናት 
ክህልዎም እዩ ዝግባእ።

ቆልዑ ንዓለም ንሓዋሩ ምእንቲ ክፈልጥዋ፣ ብምሉእ ህዋሳቶም ክላለይዋ ኣለዎም።

ተሳንዮም ዝካየዱ ወለዲ – ብዘይ ጽሙድ ጎነጽ

ቆልዑ ነቲ ኣብ ሞንጎ ዓበይቲ ዝሰፈነ ናይ 
ሕድሕድ ምስንናይ ከምኡውን ኣብ ስድራቤት 
ንዘሎ መንፈስ ከም ዘለዎ እዮም ኣብ ኣእምሮኦም 
ዝቐርጽዎ። ኣብ ሞንጎ ወለዲ ናይ ሕድሕድ 
ምክብባርን ምስምማዕን ዝሰፈነ ከም ዝኾነ 
እንተርእዮም፣ ቆልዑ ርግጸኛነትን ውሕስነትን 
እዩ ዝስምዖም። ወለዶም ነቲ ናይ ሕድሕዶም 
ግርጭት ብጎነጽ ዝፈትሑ ከም ዝኾኑ እንተርእዮም 
ግን፣ እቶም ቆልዑ ፍርሓትን ንሓደጋ ዝተጋለጹን 
መሲሉ እዩ ዝስምዖም። በዚ ምኽንያት ድማ፣ 
ወለዲ ነቲ ኣብ ሞንጎኦም ዝፍጠር ዘይምስምማዕ 
ብዘይ ጎነጽ እንተ ፈትሑን ነንሕድሕዶም ድማ 
ተኸባቢሮምን ተሳንዮምን እንተ ነበሩን፣ ኣገዳሲ 
እዩ። 

ዓበይቲ ምስ ካልኦት ዓበይቲ ከመይ ጌሮም ከም 
ዝናበዩ፣ ንቆልዓ ሕቡእ ዝኸውን ነገር ኣይኮነን። 
ቆልዑ ኣብ ሞንጎ ወለዶም ዘሎ መንፈስ ከመይ 
ከም ዝኾነ፣ ከመይ ጌሮም ከም ዝቋየቑን ከምኡ 
ድማ ድሕሪኡ ተመሊሶም ዝተዓረቑ እንተኾኑን፣ 
ከም ዘለዎ ጌሮም እዮም ኣብ ኣእምሮኦም 
ዝቐርጽዎ። ወለዲ ነቲ ኣብ ሞንጎኦም ዝፍጠር 

ግርጭት ብጎነጽ ዝፈትሑ እንተኾይኖም፣ 
ነንሕድሕዶም ዝፈኻኸሩ፣ ዝጻረፉ፣ ዘዋርዱ፣ 
ነንሕድሕዶም ምዝራብ ዘቋርጹ ወይ ድማ ካብኡ 
ሓሊፎም ጎነጸኛታት ዝኾኑ እንተኾኑን እሞ 
እንተተዋቕዑ፣ ነዚ ዝርእዩ ቆልዑ ይርበሹ እዮም። 
ኣብ ከምዚ ናይ ጎነጽ እዋን፣ እቶም ቆልዑ 
ዝርእይዎን ዝሰምዕዎን፣ ኣብኣቶም ናይ ዓቕሚ 
ምስኣን ስምዒት እዩ ዝፈጥር ከምኡ ድማ ብዛዕባ 
እቲ በዚ ጎነጽ ዝተጎድኤ ክፍሊ ወለዲ ዓቢ 
ፍርሓትን ሻቕሎትን ይሓድሮም። ከምዚ ዓይነት 
ኩነታት ኣብ ልዕሊ ምዕባለ ቆልዑ ናይ ነዊሕ እዋን 
ኣሉታዊ ጽልዋ የሕድር እዩ። ቆልዑ ኣብቲ 
ርግጸኛነትን ውሕስነትን ክስምዖም ዝግብኦ 
ስፍራ፣ ናይ ውጥረት መንፈስ፣ ጭንቀትን ግፍዕን 
ዝሰፈኖ እንተ ኾይኑ፣ እዚ ኣብ ልዕሊ ቆልዑ ዓቢ 
ስምዒት ሻቕሎት፣ ሓዘንን ረብሻን ይፈጥር ከምኡ 
ድማ ንቆልዓ ፈራሕን ተባኣሲን እዩ ዝገብር። ኣብ 
እዋን ከምዚ ዓይነት ኩነታት ወለዲ ናይ ደቆም 
ኣርኣያ እዮም። ምኽንያቱ ድማ እቶም ቆልዑ ወላ 
ወለዲ እንተ ዘይደለዩ እውን ካብቲ ዝርእይዎ 
ይመሃሩ እዮም።
ሓደ ሓደ እዋናት ኣብ ሞንጎ ወለዲ ዘሎ ጎነጽ ድሕሪ 
ምፍልላይ እውን እንተኾነ ይቕጽል እዩ። ኣብቲ 

እዋን ምብጻሕ፣ ሓደ ካብቶም ወለዲ ነቲ ካልእ 
ቀጻሊ ከነኣእሶ ከሎ ዝርእዩ ቆልዑ፣ በዚ ምኽንያት 
ድማ እቶም ቆልዑ ንሓደ ካብቶም ወለዶም 
ንምውጋን ዝግደዱ እንተ ኾይኖም፣ ኣብ ልዕሊ 
እዞም ቆልዑ ዓቢ መንፈሳዊ ጸቕጢ እዩ ዝፍጠር። 
ከም ግቡኡ፣ ቆልዑ ምስ ክልቲኦም ወለዶም 
ጥቡቕ ዝኾነ ዝምድና እዩ ዘለዎም ከምኡ ድማ 
ምስ ክልቲኦም ዘለዎም መሰል ርክብ ክትግበር 
እዮም ዝደልዩ። እዚ ርክብ ግን ንሃለዋት ቆልዓ 
ዘይጠቅም እንተ ኾይኑ ጥራሕ፣ መሰል ርክብ 
ዝተወሰነ ክኸውን ይኽእል እዩ። 
ወለዲ ነቲ ኣብ ሞንጎኦም ዝፍጠር ግርጭት 
ኣወንታዊ ብዝኾነ መገዲ ክፈትሑ እንተ 
ኽኢሎም፣ እዚ ነታ/ ነቲ ቆልዓ ምስ ካልኦት 
ንዝፍጠር ሽግር ከመይ ገይራ/ ገይሩ ክትፈትሕ/ 
ክፈትሕ ከም ዝኽእል ጥራሕ ዘይኮነ ዘርእያ/ 
ዘርእዮ፣ እንታይ ደኣ ብዝሓሸ መገዲ ንኽትምዕብል/ 
ንኽምዕብል፣ ርጉጽ ዝኮነ ውሽጣዊ መንፈስ ከም 
ዝሓድራ/ ዝሓድሮ እዩ ዝገብር።

ወለዲ ነቲ ኣብ ሞንጎኦም ዝፍጠር ግርጭት ኣወንታዊ ብዝኾነ መገዲ ክፈትሑ እንተ ኽኢሎም፣ 
እዚ ነታ/ ነቲ ቆልዓ ምስ ካልኦት ንዝፍጠር ሽግር ከመይ ገይራ/ ገይሩ ክትፈትሕ/ ክፈትሕ 
ከም ዝኽእል ጥራሕ ዘይኮነ ዘርእያ/ ዘርእዮ፣ እንታይ ደኣ ብዝሓሸ መገዲ ንኽትምዕብል/ ንኽምዕብል፣ 
ርጉጽ ዝኮነ ውሽጣዊ መንፈስ ከም ዝሓድራ/ ዝሓድሮ እዩ ዝገብር።



Kinderschutz Schweiz
Seftigenstrasse 41 | 3007 Bern
Telefon +41 31 384 29 29
info@kinderschutz.ch | www.kinderschutz.ch

ንቆልዑ ምሕላው፣ ንቆልዑ ምድልዳል! 
ንሕና ንቆልዑ ካብ ጎነጽ ንሕሉ ኢና። ከምኡ ድማ ንመሰሎም ነደልድል።

ልግስኹም ነቲ Kinderschutz Schweiz ይሕግዝ እዩ።
ቁጽሪ ኣካውንት ቼክ 30-12478-8

ብጣዕሚ ነመስግን!

www.comp-act.ch


